
ᐋᓐᓂᐊᕕᒻᒧᑦ ᐊᐅᓪᓚᕐᓂᐊᕐᓗᓂ 
ᐱᔭᕆᐊᓕᓐᓄᑦ ᑎᑎᖅᐸᓪᓕᐊᒐᖅ

 ᐱᔭᕆᐊᖃᖅᑐᑎᑦ ᑐᑭᓯᒋᐊᕋᔅᓴᓂᑦ ᒥᔅᓵᓄᑦ ᑕᑯᔭᐅᕕᔅᓴᕕᑦ ᐃᕝᕕᑦ ᓘᑦᑕᖓᓂᒃ ᐅᕝᕙᓗ ᐋᓐᓂᐊᓲᖅᑎᖓᓂᒃ, 
ᐱᖃᓯᐅᑎᓯᒪᓗᒋᑦ ᖃᖓᒃᑯᑦ ᑕᑯᔭᐅᕕᒋᒐᔭᖅᑕᑎᑦ ᓯᕿᙳᔭᒃᑯᑦ ᐅᓪᓗᖓᓂ.

 ᐱᔭᕆᐊᖃᖅᑐᑎᑦ ᑎᑎᖅᑲᓂᑦ ᐃᕝᕕᑦ ᓘᑖᖓᓂᒃ ᐋᓐᓂᐊᓲᖅᑎᒥᓪᓘᓐᓃᑦ (ᑕᕐᕋᑐᖅᑕᐅᔾᔪᑎᑎᑦ ᐅᕝᕙᓗ ᐊᓯᖏᑦ 
ᑎᑎᖅᑲᑦ).

 ᐅᖃᓕᒫᕐᓗᒋᑦ ᐊᑎᓕᐅᕐᓗᒋᓪᓗ ᐊᐅᓚᕐᓂᐅᓴᓂᕐᓄᑦ ᐊᖏᕈᑎᑎᑦ ᐊᒻᒪ ᐱᓇᓱᐊᑦᑎᐊᕆᐊᖃᕐᓂᕐᒧᑦ ᐊᐅᓚᑕᐅᔾᔪᑎᑦ.

 ᐸᐃᑉᐹᒨᕐᓕᑦ ᓇᓗᓇᐃᖅᓯᒪᔪᑦ ᑐᑭᓯᒋᐊᕋᔅᓴᑦ ᐅᕝᕙᓗ ᐊᐱᕆᔪᓐᓇᖅᑐᑎᑦ ᓘᑦᑖᕐᓂᒃ ᐋᓐᓂᐊᓲᖅᑎᒥᓪᓘᓐᓃᑦ 
ᒥᔅᓵᓄᑦ:  
• ᑐᐊᕕᕐᓇᖅᑐᓄᑦ ᑐᕌᕐᕕᔅᓴᑦ  
•ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ  
•ᐊᐅᓪᓚᓂᕐᒧᑦ ᑐᑭᓕᖅᑮᑦ – ᖃᖓᑦᑕᕐᓂᕆᓂᐊᖅᑕᕕᑦ ᓇᓗᓇᐃᖅᑐᖅᓯᒪᓂᖏᑦ 

 ᖃᐅᔨᒪᑦᑎᐊᕆᑦ ᒪᓕᑦᑎᐅᔪᑦ, ᓱᕈᓰᑦ ᐅᕝᕙᓗ ᐃᓚᒋᔭᐅᔪᑦ ᒪᓕᑦᑎᒍᒪᔭᑎᑦ ᐊᖏᖅᑕᐅᓯᒪᒐᓗᐊᕐᒪᖔᑕ. 
ᐅᖃᖃᑎᖃᕆᑦ ᓘᑖᓐᓂᒃ ᐋᓐᓂᐊᓲᕐᑎᒥᓪᓘᓐᓃᑦ. ᐊᖏᖅᑕᐅᒍᕕᑦ ᒪᓕᑦᑕᐅᔪᓐᓇᕐᓗᑎᑦ, ᓘᑖᖅ ᐅᕝᕙᓗ ᐋᓐᓂᐊᓲᖅᑎ 
ᓂᕈᐊᕐᓂᐊᖅᑐᖅ ᓇᓕᐊ ᐊᑲᐅᓛᖑᒐᔭᕐᒪᖔᖅ ᒪᓕᓐᓂᐊᕐᓗᓂ ᐃᓕᓐᓂᒃ. 

 ᖃᐅᔨᒪᑦᑎᐊᕆᐊᖃᕋᔭᕐᒥᔪᑎᑦ ᒪᓕᑦᑏᑦ ᖃᐅᔨᒪᓂᖃᑦᑎᐊᕋᓗᐊᕐᒪᖔᖅ ᖃᓄᐃᓐᓂᕆᔭᓐᓂᒃ.

 ᑮᓇᐅᔭᒡᒋᕆᐊᖃᖅᑐᑎᑦ ᓂᕆᔾᔪᑎᒋᔪᓐᓇᖅᑕᓐᓂᑦ, ᑕᒧᓗᔾᔪᑎᒋᔪᓐᓇᑕᓐᓂᒃ, ᓇᒻᒥᓂᕐᓄᑦ ᑭᓱᑦ ᐊᑐᕆᐊᓕᑎᑦ 
ᐅᕝᕙᓗ ᐄᔭᒐᖅᑖᕆᐊᖃᕐᓂᕈᕕᑦ ᓂᐅᕕᕐᕕᒻᒥ, ᐅᕝᕙᓗ ᐃᑦᑎᕐᕕᑎ ᐅᖓᑖᓕᓐᓂᖅᑲᑕ ᐊᑭᓕᐅᑎᒋᒐᔭᖅᑕᓐᓄᑦ 
ᐊᐅᓪᓚᖅᓯᒪᓗᑎᑦ.

 ᑕᖅᑭᓕᒫᒧᑦ ᓈᒻᒪᑦᑐᓂᒃ ᐄᔭᒐᒡᒋᕆᐊᖃᕋᔭᖅᑐᑎᑦ ᐄᖅᑲᖅᑕᓐᓂᒃ.

 ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒦᔾᔮᖏᒃᑯᕕᑦ, ᑐᔪᕐᒥᕕᒋᓂᐊᖅᑕᕕᑦ ᐊᑎᖓ, ᑐᕌᕐᕕᔅᓴᖓ, ᑐᔪᕐᒥᕕᑉᐱᓪᓗ ᒥᔅᓵᓅᖓᔪᑦ 
ᑐᓂᔭᕆᐊᓕᑎᑦ ᐃᕝᕕᑦ ᐃᓚᖏᓐᓄᑦ ᐊᒻᒪᓗ ᖃᖓᑦᑕᐅᑎᓕᕆᔨᒃᑯᓐᓄᑦ ᐋᓐᓂᐊᕕᒻᒥ.

 ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒦᔾᔮᖏᒃᑯᕕᑦ ᑮᓇᐅᔭᒡᒋᕆᐊᖃᖅᑐᑎᑦ ᐊᑭᓕᐅᑎᒋᑦᑕᐅᑎᒋᓂᐊᖅᑕᓐᓂᒃ 
ᑐᔪᕐᒥᕕᒋᓂᐊᖅᑕᓐᓂᒃ ᐊᒻᒪᓗ ᓂᕆᔾᔪᑎᒋᓂᐊᖅᑕᓐᓄᑦ.

